
[᭒ 2B]

᭒

ᬯ᭄ᬬᬓ᭄ᬢᬶ᭞ᬫᬗᬦ᭄ᬤᬶᬓᬵ᭞ᬫᬾᬦᬓᬕᬸᬂᬲᬬᬂ᭞ᬲᬳᬸᬢᬶᬦ᭄ᬫᬸᬜᬶᬦ᭄ᬢ᭄ᬬᬗᬾ᭞ᬳ᭄ᬚᬫᭂᬦ᭄ᬤᭂᬧ᭄ᬳᬦᬓᬕᬸᬂ᭞ᬧ᭄ᬤᬲ᭄ᬳᬕᬸᬂᬮᬓᬃᬫᬸᬘᬶᬗᬶᬦ᭄᭞ᬬᬦ᭄ᬮᬓᬃᬜᬓ᭄ᬦᬸᬢᬸᬕ᭄ᬢ᭄ᬬᬂ᭞ᬢ᭄ᬬᬂᬧᬫᬶᬢ᭄ᬓᬕᬸᬂ᭞ᬤ᭄ᬧᬷᬦ᭄ᬫᬢᬶᬧᬤᬶᬤ᭄ᬬᬦ᭄᭞ᬢ᭄ᬯᬳᬾᬲᬚᬵ᭞ᬜᬦ᭄ᬤᬂᬭᬵᬢᬸᬢᬓᬸᬢ᭄ᬫᬢᬶ᭞ᬫᬢᬶᬦ᭄ᬤᬶᬄᬩᬸᬓᬳ᭄ᬬᬂ᭟ᬩ᭄ᬯᬶᬦᬜᬧ

ᬬᬸᬕᬢᬶᬕᬢᬶ᭞ᬦᬾᬧᬗᭂᬦᬂ᭞ᬓᬮ᭄ᬓᬮᬳᬶᬦ᭄ᬳᬶᬤᬵ᭞ᬭᬾᬄᬓᬕᬾᬮᬦᬓᬕᬸᬗᬾ᭞ᬢ᭄ᬯᬭᬵᬤᬫᬶᬮᬸᬮᬫ᭄ᬧᬲ᭄᭞ᬦ᭄ᬢᭀᬫᬓ᭄ᬭᬡᬵᬲ᭄ᬭᬦ᭄ᬢᬵᬜᬳᬸᬢᬶᬦ᭄᭞ᬳᬭᬶᬦ᭄ᬥᬵᬕ᭄ᬮᬶᬲ᭄ᬜᭂᬫ᭄ᬩᬄ᭞ᬮᭀᬕᬲ᭄ᬫᬢᬹᬃᬳᬮᬸᬲ᭄᭞ᬲᬃᬯ᭄ᬯᬶᬢᭀᬬᬦ᭄ᬳᬓ᭄ᬱᬶᬲᬫ᭄ᬩ᭄ᬭᬕ᭄᭞ᬭᬵᬢᬸᬤ᭄ᬯᬕᬸᬂ᭞ᬩᭀᬬᬲᬓᬾᬂᬢᬶ

ᬢ᭄ᬬᬂᬳᬚ᭄ᬭᬶᬄ᭞ᬗᬶᬭᬶᬂᬚᭂᬂᬲᬲᬸᬳᬸᬦᬦ᭄᭟ᬩ᭄ᬬᬂᬳᬚᬶᬧᬸᬦᬶᬓᬧᬶᬦ᭄ᬳᬶᬦ᭄᭞ᬲᬵᬫ᭄ᬧᬸᬦ᭄ᬮᭀᬮ᭄ᬬᬵ᭞ᬧᬸᬦᬧᬶᬯᬱ᭄ᬝᬜ᭞ᬧᬸᬧᬸᬢ᭄ᬧᬶᬲᬜ᭄ᬚᬮᬘᬸᬭᬾ᭞ᬧᬶᬲᬗᬵᬭᬵᬢᬸᬤ᭄ᬯᬕᬸᬂ᭞ᬬᬦ᭄ᬓᬧᬢᬸᬢ᭄ᬩ᭄ᬘᬶᬓ᭄ᬮᬶᬗ᭄ᬕᬶᬳᬶᬦ᭄᭞ᬦᬸᬦᬲ᭄ᬢᬸᬳᬸᬃᬲᬫ᭄ᬬᬦ᭄᭞ᬳᬷᬭᬶᬂᬓ᭄ᬦᬶᬧᬸᬧᬸᬢ᭄᭞ᬤᬭᬓᬦ᭄ᬥᬵᬭᬾᬄ

ᬓᬕᭂᬗᬦ᭄ᬮᬭᬦ᭄ᬳᬶᬤᬵ᭞ᬳᬯᬶᬦᬜ᭄ᬘᭂᬦ᭄ᬤᭂᬢ᭄ᬲᬯ᭄ᬬᬓ᭄ᬢᬶ᭞ᬓᬬᬸᬦ᭄ᬳᬶᬤᬵᬭᬓᬦ᭄ᬥᬵ᭟ᬫᬾᬦᬓᬕᬸᬂᬳᬭᬄᬮ᭄ᬬᬶᬕᬢᬶᬚᭂᬓ᭄ᬦᭂᬢᬂ᭞ᬬᬾᬦᬶᬂᬳᬸᬦᬶᬗᬬᬂ᭞ᬩᬸᬓᬭᬯᭀᬲ᭄ᬦᬓᬕᬸᬗᬾ᭞ᬭᬲᬵᬢᭀᬂᬧᬬᬸᬮᬫ᭄ᬧᬸᬲ᭄᭞ᬢᬢᬲ᭄ᬮ᭄ᬬᬸᬮᬓᬃᬗᬮᬗᬶᬦ᭄᭞ᬭᬾᬄᬓ

[᭓ 3A]

ᬬᬸᬦ᭄ᬫᬮᬾᬦ᭄ᬮᬾᬦᬦ᭄᭞ᬓᬾᬦᬾᬩᬸᬓᬦᬓᬕᬸᬂ᭞ᬗᬾᬫᬦ᭄ᬳᬸᬭᬶᬧ᭄ᬓᬮᬶᬦ᭄ᬢᬂ᭞ᬓ᭄ᬭᬡᬵᬮᬦ᭄ᬢᬂ᭞ᬫᬓ᭄ᬚᬂᬧᬧᬓ᭄ᬦᭂᬳᬶᬦ᭄᭞ᬳᬧᬦ᭄ᬓᬾᬩ᭄ᬓᬶᬂᬮᬂᬕᬂ᭟ᬭᬾᬳᬷᬂᬢ᭄ᬬᬂᬓᬕ᭄ᬥᬾᬦ᭄ᬲᬓᬶᬢ᭄᭞ᬓᬚᬦ᭄ᬢᬓᬵ᭞ᬢᭀᬂᬩᬶᬱᬵᬦᬳᬦᬂ᭞ᬦ᭄ᬢᭀᬓ᭄ᬭᬡᬵᬮᬫ᭄ᬧᬸᬲ᭄ᬢ᭄ᬬᬗᬾ᭞ᬳᬤᬬᬦ᭄ᬢ᭄ᬬᬗᬼᬩᬸᬃ᭞ᬩ᭄ᬯᬶ

ᬦ᭄ᬳᬯ᭄ᬓᬲ᭄ᬤᬶᬢᬸᬯᬯᭀᬦᬶᬦ᭄᭞ᬦᬸᬫᬶᬢᬶᬲ᭄ᬤᬤᬶᬚᬤ᭄ᬫᬵ᭞ᬳᬓᬾᬢᭀᬦᬓᬕᬸᬂ᭞ᬓ᭄ᬦᭂᬄᬢ᭄ᬬᬂᬓᬚᬢ᭄ᬬᬦ᭄᭞ᬦᬾᬦᬾᬚᬦᬶ᭞ᬓᬸᬤᬸᬳᬤᬲ᭄ᬯᬾᬘ᭄ᬙᬦ᭄ᬯᬶᬤ᭄ᬥᬶ᭞ᬫᬦ᭄ᬤᬤᬶᬭᬵᬚᬧᬸᬢᬺ᭟ᬳᭀᬓᬦᬵᬣᬦᬸᬗ᭄ᬲᬸᬂᬪᬹᬧᬢᬶ᭞ᬢᬹᬃᬦᬶᬦᬸᬘᬧ᭄᭞ᬭᬵᬢᬸᬫᬉᬢ᭄ᬢᬵᬫ᭞ᬳᬭᬄᬓᬍᬩᬶᬄ

ᬲᬶᬗ᭄ᬲᬮᬾ᭞ᬢ᭄ᬓᬾᬦᬾᬓᬸᬘᬧ᭄ᬢᬸᬳᬸ᭞ᬤᬤᬶᬭᬵᬢᬸᬫᬦ᭄ᬫᬸᬓᬶᬂᬓᬶᬂ᭞ᬓᬮᬶᬄᬲᬶᬂᬗ᭄ᬮᬄᬢ᭄ᬕᬓ᭄᭞ᬲᬶᬂᬓᬾᬓᬾᬢᭀᬓᬕᬸᬂ᭞ᬓ᭄ᬭᬡᬵᬫᬢᬶᬲᬶᬂᬲᬶᬂᬚᬮᬦ᭄᭞ᬩᬬᬳᬧ᭞ᬧᬓᬶᬃᬢ᭄ᬢᬶᬦ᭄ᬢ᭄ᬬᬗᬾᬗᬸᬦᬶ᭞ᬓ᭄ᬭᬡᬚᬵᬓᬾᬦᬾᬢᭂᬫᭀᬓᬂ᭟ᬮᬫᬸᬦ᭄ᬢ᭄ᬯᬭᬭᬵᬢᬸᬫᬶᬮᬸᬫᬢᬶ᭞ᬗ᭄ᬕᬶᬄᬧᭂᬲ᭄ᬭ

ᬦ᭄᭞ᬗ᭄ᬳᬶᬂᬤᬵᬯᬾᬭᬵᬲᬬᬂ᭞ᬦᬸᬢᬸᬭᬂᬳᬶᬥᭂᬧ᭄ᬢ᭄ᬬᬗᬾ᭞ᬓᬧᬶᬂᬓᬮᬶᬄᬤᭂᬜᭂᬦ᭄ᬫᬢᬸᬃ᭞ᬢ᭄ᬓᬾᬦ᭄ᬳᬚᬶᬓ᭄ᬳᬶᬩ᭄ᬬᬂᬲᬫᬶ᭞ᬬᬦ᭄ᬲᬸᬩᬳᬷᬩ᭄ᬬᬂᬧ᭄ᬚᬄ᭞ᬳᬸᬦᬶᬗᬬᬂᬳᬢᬸᬃ᭞ᬬᬾᬦᬶᬂᬢ᭄ᬬᬂᬳᬶᬤᬸᬧ᭄ᬲᬬᬂ᭞ᬢᬦ᭄ᬳᬸᬭᬸᬗᬦ᭄᭞ᬗᬢᬹᬭᬂᬧᬓᭀᬩᭂᬢ᭄ᬕᬢᬶ᭞ᬫᬳᬂᬓᬕᬸᬂᬤᬸᬄᬓᬶᬢᬵ᭟ᬗ᭄ᬳᬶᬂᬤᬵᬧᬶᬲᬦ᭄ᬫᬜᭂ

